
Bengkel Penambahbaikkan Sistem
UTMFundraising

Pada 3 Julai 2025, Seksyen Dana Endowmen
(SDE) dengan kerjasama UTMDigital telah
menganjurkan  Bengkel Penambahbaikan
Sistem  UTMFundraising di  Dewan
UTMAIlumni, Blok R03, UTM Johor Bahru.
Bengkel ini diadakan bagi memperkukuh
sistem pengurusan pendermaan universiti
dengan melibatkan pelbagai pusat
tanggungjawab berkaitan. Perbincangan yang
dijalankan memberi tumpuan kepada usaha
menambahbaik sistem agar lebih mesra
pengguna, memastikan  sistem  yang
dibangunkan memenuhi keperluan sebenar
pengguna akhir dari segi kemudahan akses,
fungsi teknikal dan integrasi data, serta
merancang pembangunan ciri baharu yang
lebih komprehensif dan responsif terhadap
keperluan operasi dan pelaporan semasa.

Dalam bengkel tersebut, semua peserta
dibahagikan kepada lima (5) kumpulan dan

setiap kumpulan diberikan tajuk yang
berbeza. Setiap kumpulan harus
mencadangkan  solusi  terbaik  untuk

menambahbaik sistem tersebut. Melalui sesi
perbincangan yang Kkonstruktif, pelbagai
pandangan dan cadangan telah diperoleh
sebagai input penting untuk membangunkan
sistem yang lebih mesra pengguna, telus dan
berimpak tinggi. Usaha bersepadu
diharapkan dapat menjadi pemangkin kepada
pembudayaan filantropi yang lebih mantap di
UTM, sekali gus memperkukuh sistem
penyampaian dalam pengurusan dana demi

Gambar 1: Pengerusi Bahagian Pembangunan, Jabatan
Timbalan Naib Canselor ( Pembangunan) UTM, YBrs. Prof.
Dr. Yusof bin Boon menyampaikan ucapan aluan.

masa depan universiti. Sekalung penghargaan 28

diucapkan kepada semua pihak yang terlibat
atas komitmen dan sumbangan idea yang
bernas.

Gambar 3: Sesi rgamar pada akhir bengkel.

Sesi Temu Sua Seksyen Dana Endowmen (SDE) Bersama Penerima
Biasiswa Yayasan TZA

Pada 15 Julai 2025, Sesi Temu Sua bersama penerima Biasiswa Yayasan TZA telah
berlangsung di Menara Razak, Tingkat 16, Universiti Teknologi Malaysia, Kuala Lumpur.
Sesi ini diadakan bagi mendapatkan perkembangan terkini daripada Pua Jimmy, salah
seorang penerima biasiswa berkenaan.

Menurut beliau, Biasiswa Yayasan TZA telah memberi pelbagai manfaat dan menjadi antara
faktor utama yang mendorong kejayaan akademiknya dalam membentuk modal insan yang
holistik. Sokongan yang diterima bukan sahaja berbentuk bantuan kewangan, malah turut
merangkumi bimbingan moral, peluang pembangunan diri, serta jaringan sokongan daripada
pihak yayasan dan universiti. Beliau turut menegaskan bahawa kepercayaan yang diberikan
melalui biasiswa ini menjadi motivasi besar untuk terus cemerlang dalam pengajian dan aktif
menyumbang kepada komuniti.

Secara keseluruhan, sesi ini bukan sahaja mempererat hubungan antara Seksyen Dana
Endowmen dan penerima biasiswa, malah menjadi wadah untuk memahami aspirasi serta
perkembangan terkini pelajar yang ditaja. Seksyen Dana Endowmen merakamkan setinggi-
tinggi penghargaan dan ucapan terima kasih kepada Pua Jimmy kerana sudi meluangkan
masa serta memberikan kerjasama yang baik sepanjang sesi temu sua ini berlangsung.

Gambar 4: Sesi temu bual kakitangan SDE UTM KL Gambar 5: Sesi bergambar kakitangan SDE UTM KL
bersama saudara Pua Jimmy bersama saudara Pua Jimmy

“ Sumbangan biasiswa bukan sekadar bantuan kewangan, tetapi sebuah harapan
yang menyalakan masa depan pelajar yang memerlukan

Bengkel Penambahbaikan Pelaporan Tabung Endowmen Biasiswa dan Tabung
Endowmen Filantrofi

Pada 21 Julai 2025 satu Dbengkel
penambahbaikan pelaporan endowmen
telah diadakan di Bilik Perbincangan,
Seksyen Dana Endowmen. Seramai 9
orang  kakitangan Seksyen Dana
Endowmen (SDE) Universiti Teknologi
Malaysia (UTM) Johor Bahru telah turut
serta dalam bengkel tersebut. Bengkel ini
telah dianjurkan bagi memperbaiki isian
laporan sedia ada agar lebih tepat, padat
serta selaras dengan format yang telah
ditetapkan. Usaha ini dilaksanakan bagi
memastikan ~ penyampaian  maklumat

rga SDE UTM, Johor Bahru sedang menambah b?rka-itan pehgurusan (g -en-d owmen
baik Pelaporan Tabung Endowmen Biasiswa dan Tabung dlse_dlakan Sccara lebih sistematik, jelas dan
Endowmen Filantrofi berimpak tinggi.

“Pelaporan yang baik bukan sekadar angka dan teks, tapi cerminan dedikasi di sebaliknya.”

Disepanjang bengkel tersebut kakitangan yang terlibat telah dibahagikan kepada dua
kumpulan, di mana setiap kumpulan diberikan tugasan untuk meneliti dan menambah baik
laporan yang diberikan. Mereka turut berbincang secara kolaboratif bagi memastikan setiap
laporan yang disediakan menepati kehendak dan kriteria pelaporan yang ditetapkan oleh
pihak pengurusan.

Hasil daripada bengkel ini, peserta telah berjaya mengenal pasti kekurangan dalam laporan
sedia ada dan mencadangkan penambahbaikan dari segi struktur, kandungan dan
penyampaian data. Selain itu, satu kefahaman bersama turut dicapai dalam memastikan
setiap laporan disediakan dengan lebih tersusun, jelas dan selaras dengan keperluan semasa.
Bengkel ini juga telah mengukuhkan kerjasama antara kakitangan terlibat melalui
perbincangan aktif dan perkongsian amalan terbaik dalam penyediaan laporan endowmen
yang lebih berkualiti dan berimpak tinggi.

Semarak Jalur Gemilang, Subur Semangat Merderka

Pada Jumaat, 8§ Ogos 2025, Seksyen Dana
Endowmen (SDE) Universiti  Teknologi
Malaysia Johor Bahru (UTM JB) telah
melaksanakan acara  pemasangan Jalur
Gemilang sempena sambutan Bulan
Kebangsaan. Acara ini turut disertai oleh
semua kakitangan SDE UTM JB sebagai
simbol penghargaan terhadap pengorbanan
para pejuang kemerdekaan dan manifestasi
perpaduan warga universiti. Melalui
pengibaran bendera ini, semangat patriotisme
dan rasa cinta kepada tanah air terus

. : _ disemarakkan, seiring tekad untuk
Gambar 7: Pemasangan bendera Jalur Gemilang di memperkukuh sumbangan . . dalam
sekitar pejabat Seksyen Dana Endowmen, UT M pemb_at_lgunan negara melalui ln}Slatlf
Johor Bahru pendidikan,  penyelidikan dan  khidmat

masyarakat.

Sekalung penghargaan diucapkan kepada seluruh kakitangan SDE UTM JB yang telah
bersama-sama menjayakan pemasangan bendera ini dengan penuh dedikasi dan rasa bangga
sebagai anak Malaysia.

Gambar 8: Pemasangan bendera Jalur Gemllang di Bilik  Gambar 9 Sesi bergambar setelah usai pemasangan
Filantropi, Seksyen Dana Endowmen, UTM Johor bendera
Bahru

""Kemerdekaan bukan alasan untuk berehat — tapi kalau dah siap kerja, rehatlah dengan
semangat Merdeka!"

PODCAST KOLABORASI | FAI & ENDOWMEN UTM
"Legasi Yang Memberi: Inspirasi Alumni, Impak Endowmen

Endowmen UTM telah berkolaborasi
bersama Fakulti Kecerdasan Buatan
(FAI) dalam satu episod podcast istimewa
yang mengangkat peranan alumni sebagai
agen perubahan dan pencetus legasi.
Episod ini membincangkan bagaimana
kuasa sumbangan dan konsistensi dalam
memberi mampu memberi impak besar
P terhadap pendidikan generasi akan
— \ datang, Kkhususnya melalui platform
Gambar 10: Sesi podcast YBhg. Dato’ Khairi bin Ambran Endowmen dan teknologi Kecerdasan
Buatan.

l ‘ ) ‘ - Pada 24 Julai 2025, Seksyen Dana

Antara yang menjadi tumpuan dalam podcast ini adalah perkongsian daripada panel
jemputan, YBhg. Dato’ Ir. Haji Khairi bin Ambran, Pengarah Urusan Khairi Consult Sdn.
Bhd. dan Presiden Persatuan Alumni UTM. Dato’ Khairi berkongsi pengalaman beliau
sebagai bekas pelajar UTM yang pernah melalui cabaran kewangan semasa belajar. Kerana
pernah merasai sendiri keperitan itu, beliau memahami betapa besarnya makna bantuan
kepada pelajar yang memerlukan. Hari ini, beliau kembali memberi — bukan sahaja sebagai
tanda penghargaan, tetapi sebagai usaha membina peluang yang sama untuk pelajar-pelajar
lain. Beliau turut menerangkan motivasi beliau menyumbang melalui kaedah pledge, iaitu
sumbangan berkala yang disesuaikan mengikut kemampuan penyumbang.

Turut serta dalam sesi ini ialah Prof. Madya Dr. Siti Sophiayati binti Yuhaniz, Timbalan
Pengarah Seksyen Dana Endowmen UTM yang menjelaskan kepentingan memberi secara
konsisten melalui saluran endowmen, serta bagaimana sumbangan berterusan ini dapat
membina sokongan kewangan yang mampan untuk pelajar. Podcast ini dikendalikan oleh
Prof. Madya Ts. Dr. Nor Zairah binti Abdul Rahim, Pengurus Pemasaran & Visibiliti FAI.

Kisah ini menjadi peringatan bahawa semangat memberi tidak pernah luput — ia terus hidup
dalam hati mereka yang pernah dibantu, dan kini kembali membantu. Semoga perkongsian
ini menjadi inspirasi buat lebih ramai warga UTM dan masyarakat untuk bersama menyemai
kebaikan melalui sumbangan endowmen yang berterusan.

.

Kunjungan Hormat Seksyen Dana Endowmen ke Johor Port Berhad

Pada 28 Ogos 2025, Pengarah Seksyen Dana
Endowmen (SDE), Prof. Madya Ts. Gs. Dr.
Robiah Suratman, bersama Timbalan Naib
Canselor (Pembangunan), Prof. P. Geol. Ts.
Dr. Edy Tonnizam Mohamad, dan Pengerusi
Bahagian Pemajuan, Jabatan Timbalan Naib
Canselor (Pembangunan), Prof. Dr. Yusof bin
Boon telah mengadakan kunjungan hormat ke
Johor Port Berhad, Pasir Gudang, Johor.

Johor Port Berhad merupakan antara syarikat
korporat yang telah menyalurkan sumbangan
ke Tabung Endowmen UTM. Tujuan
kunjungan ini adalah untuk memperincikan
perkembangan penggunaan sumbangan yang
telah diberikan serta membincangkan hala
tuju kerjasama strategik pada masa hadapan
bersama pihak Johor Port.

Kunjungan ini diakhiri dengan penyampaian
cenderahati kepada Ketua Pegawai Eksekutif
(CEO) Johor Port Berhad, Encik Derick Basir,
sebagai tanda penghargaan atas sumbangan
serta kerjasama yang telah diberikan. SDE
merakamkan  setinggi-tinggi  penghargaan
kepada pihak Johor Port Berhad atas
sambutan mesra yang diberikan sepanjang
kunjungan ini. Diharapkan kerjasama erat ini  Gambar 12: Penyerahan cederahati kepada CEO
akan terus diperkukuhkan demi manfaat Johor Port Berhad.

bersama, khususnya dalam memperkasa

agenda pembangunan pendidikan tinggi

negara.

Kemasukan Staf Baharu - September 2025

Pada September 2025, Seksyen Dana Endowmen, UTM Johor Bahru telah menerima dua
orang staf baharu yang akan memperkukuh struktur dan keupayaan operasi seksyen dalam
pengurusan endowmen universiti. Berikut merupakan senarai staf baharu yang telah
memulakan tugas di Seksyen Dana Endowmen pada 22 September 2025:

1. Puan Nadiatul Nazleen binti Ajman

Pegawai Tadbir

Puan Nadiatul Nazleen bertanggungjawab dalam penyelarasan
. program  endowmen, pengurusan dokumentasi, hubungan
f}. penyumbang serta pelaksanaan tugasan pentadbiran bagi memastikan
“ kelancaran operasi Seksyen Dana Endowmen.

2. Cik Siti Afiqah binti Selamat

Pembantu Tadbir (Kewangan)

Cik Siti Afigah bertanggungjawab membantu urusan pentadbiran
kewangan termasuk rekod transaksi, pengesanan dokumen sokongan
. serta penyelarasan tugasan berkaitan kewangan bagi program-
)5 program endowmen.

Kehadiran kedua-dua staf ini diharap dapat meningkatkan kecekapan penyampaian
perkhidmatan dan menyokong aspirasi universiti dalam memperkukuh pengurusan
endowmen.

Bengkel Semakan Dokumen Perjanjian Biasiswa Endowmen Universiti
Teknologi Malaysia

Pada 23 September 2025, Bengkel Semakan
Dokumen Perjanjian Biasiswa Endowmen
Universiti ~ Teknologi  Malaysia  telah
dianjurkan  oleh  Seksyen = Kemudahan,
Kebajikan dan Tatatertib Pelajar (SKKT),
Jabatan Timbalan Naib Canselor (Hal Ehwal
Pelajar & Alumni) di Amerin Hotel, Johor
Bahru. Bengkel ini bertujuan meneliti serta
menyelaras dokumen perjanjian biasiswa agar
lebih jelas, teratur dan selaras dengan
keperluan semasa serta pematuhan
perundangan.

Pengarah Seksyen Dana Endowmen (SDE), 3 Y

Prof. Madya Ts. Gs. Dr. Robiah binti HJ Gambar 13: Sesi semakan dokumen Perjanjian
Suratman, turut hadir bersama pegawai- Biasiswa Endowmen Universiti Teknologi Malaysia
pegawai dari Jabatan Bendahari, SKKT serta
Pejabat Penasihat Undang-Undang. Dalam —
bengkel ini, SDE telah memainkan peranan & ’
penting dengan memberi input terhadap
penambahbaikan klausa perjanjian agar
sejajar dengan objektif penubuhan biasiswa
serta memastikan amanah para penyumbang
dapat diurus dengan telus dan sistematik.

Semoga hasil bengkel ini memperkukuh lagi
pengurusan dokumen biasiswa Endowmen
UTM, memastikan kebajikan penerima
sentiasa terpelihara, dan pada masa sama
menjamin  kelestarian manfaat biasiswa
Endowmen untuk R pelajar akan Gambar 14: Pengarah Seksyen Dana Endowmen bersama
datang. invividu yang terlibat dalam semakan penambahbaikkan

Kaedah Menyumbang ke
Tabung Endowmen Universiti Teknologi Malaysia

SMART
OU.‘DO
Buka aplikasi UTM Klik pada ‘VIEW Klik pada mana-mana Isikan borang yang

SMART ALL’ dalam ruangan pilihan sumbangan tersedia dan tekan
Charity seperti diatas butang ‘SUBMIT’

atau anda boleh membuat sumbangan terus ke akaun berikut:

IO Imbas kod QR DuitNow melalui aplikasi perbankan

RHB® NO. AKAUN: 2510 8500 0073 62
SIAIIG NAMA AKAUN: UNIVERSITI TEKNOLOGI MALAY SIA

RUJUKAN: ENDOWMEN UTM

“ Sumbangan anda, membina masa depan”

HUBUNGI KAMI

UTM Johor Bahru

Seksyen Dana Endowmen

Bahagian Pemajuan

Jabatan Timbalan Naib Canselor (Pembangunan)
Blok R02, Jalan Ladang

81310 Johor Bahru

Malaysia

UTM Kuala Lumpur

Seksyen Dana Endowmen

Bahagian Pemajuan

Jabatan Timbalan Naib Canselor (Pembangunan)
Level 16, Menara Razak

Universiti Teknologi Malaysia

Jalan Sultan Yahya Petra

54100 Kuala Lumpur

Malaysia

®© +6 019-503 1043
endowmen@utm.my
https://dvcdev.utm.my/endowmen/

